
BENGKEL KIK-PDCA BANTU TINGKATKAN PEMAHAMAN PESERTA

UUM ONLINE: Bagi memantapkan laporan projek Kumpulan Inovastif dan Kreatif (KIK),
Institut Pengurusan Kualiti (IPQ) telah mengadakan Bengkel KIK-PDCA di Dewan Budi Siswa,
Pusat Budaya dan Seni, baru-baru ini.

Timbalan Pengarah Bahagian Sistem Kecemerlangan Kualiti IPQ, Dr. Rohaizah Saad berkata,
tujuan utama bengkel itu diadakan adalah untuk memberi pendedahan kepada peserta
tentang proses pelaksanaan projek KIK.

Menurutnya, bengkel itu juga membantu peserta dalam memantapkan serta menambahbaik
laporan projek KIK dengan menggunakan beberapa kaedah yang terdapat dalam KIK.



“Saya berharap bengkel ini dapat membantu peserta untuk memahami dengan lebih
mendalam proses pelaksanaan KIK dan menggerakkan agenda KIK di pusat tanggungjawab
(PTJ) dan pusat pengajian (PP) masing-masing.

“Semoga usaha ini dapat menambahbaik kualiti perkhidmatan di PTJ dan PP masing-masing
serta membantu merealisasikan visi UUM iaitu menjadi Universiti Pengurusan Terkemuka,”
katanya.

Bengkel selama sehari itu dikendalikan Timbalan Dekan Pusat Pengajian Pengurusan
Teknologi dan Logistik (STML), Prof. Madya Dr. Che Azlan Taib dengan penyertaan 26
peserta dari pelbagai pusat tanggungjawab dan pusat pengajian.

Dalam bengkel itu juga, peserta telah diberi latihan secara berkumpulan bagi menyelesaikan
beberapa persoalan dan masalah yang sering dihadapi setiap kumpulan KIK dalam proses
pembentukan laporan KIK.

Konvensyen KIK Terbuka UUM 2019 akan diadakan pada 3 dan 4 September depan
melibatkan penyertaan pasukan bukan sahaja dari UUM, malah agensi-agensi luar dari sektor
awam dan swasta.

Disclaimer: This e-mail (including any attachments) may contain confidential information. If you are
not the intended recipient, you are hereby notified that any review, distribution, printing, copying or
use of this e-mail is strictly prohibited. If you have received this e-mail in error, please notify the
sender or Universiti Utara Malaysia (UUM) immediately and delete the original message. Opinions,
conclusions and other information in this e-mail that do not relate to the official business of UUM
and/or its group of companies shall be understood as neither given nor endorsed by UUM and UUM
accepts no responsibility for the same. All liability arising from or in connection with computer
viruses and/or corrupted e-mails is excluded to the fullest extent permitted by law.



